
қазақ тілі мен əдебиеті пəнінің мұғалімі 
Қостанай қаласы 

 
 

Аннотация 
Мақалада заманауи білім берудегі инновациялық технологияларды қолданудың 

артықшылығы мен білім жүйесінде кеңінен қолданылып жүрген əдістер жайында жазылған. 
Аннотация 

В статье освещаются перимущества использования инновационных технологий в 
современном образовании и широко используемые методы в системе образования. 

Abstract 
The article presents the advantages of innovative technologies and widely used methodsin the 

modern educational system. 
 
Түйінді сөздер:білім жүйесі, озық технологиялар, тəжірибе,жаһандық 

Қазіргі таңда білімнің көкжиегінде жеке тұлғаның қалыптасуы мен құзіреттілігі, 

нəтижеге бағытталған білім беру негізінде. Ал білім жүйесінің басты мақсаты –біліммен 
жан-жақты қаруланған, қабілет-қарымы ұшталған, өмірлік ұстанымы белгіленген, ой-
толғамы бар, адамгершілік құндылығы жоғары зияткер тұлғаны қалыптастыру. Заманауи 
мектептерде жүзеге асырылып жатқан озық инновациялық технологиялар мен əдіс-
тəсілдерді қолданудағы тəжірибе оқушы бойына білім мен тəрбиені ұштастырып 
беруінде.«Білім алу – батылдық, оны толықтыру даналық, ал шебер қолдана білу-өнер» 
деген қанатты сөзді басшылыққа ала отырып, пəн мұғалімнің міндеті əр оқушы игерген 
білімін кез келген бағытта орынды қолдана алуға бағыттау. 

XXI ғасыр – озық инновациялық технологияларға толы заман.Сондықтан білім 
беру жүйесінде оқытудың белсенді əдіс-тəсілдерін тиімді пайдалану уақыт талабы болып 
отыр. Сабақ үдерісінде қазіргі мұғалім бағыт-бағдар беруші, ал оқушы ізденіс үстіндегі 

тұлға болуы керек.Сондықтан сабақтың тартымды өтуі, ұтымды тəсілдерді дұрыс 
қолдана білуі бүгінгі мұғалімнен ізденісті талап етеді. 

Көптеген елдерде білім беру жүйесіне инновациялар енгізу үшін «экспериметтік 
алаң» немесе «алдыңғы қатарлы мектеп» əдісі мен тəсілі қолданылады. Мəселен, 
Англияда, Сингапурда, Жапонияда жыне Қытайда инновациялар енгізу үшін ғылыми-
практикалық база болып қызмет ететін алдыңғы қатарлы мектептер бар. Ал Қазақстан 
үшін мұндай платформа Назарбаев Зияткерік мектебі болып табылады. Бұл мектептердің 
табысты тəжірибесі орта білімнің жаңартылған мазмұнының негізін анықтады. [1]Бүгінгі 
уақытта өзекті мəселелердің бірі мемлекеттік тілдің меңгерілу деңгейі. Тіл маманы 
ретінде өзге ұлт өкілдерінің мемлекеттік тілді немесе басқа тілді үйренуі, тиісті дəрежеде 
меңгеруі қалай жүзеге асырылуда? Қандай инновациялық технологиялар игерілуде? Ал 
ұстаз шеберлігі қай кезде байқалады? Енді осы сауалдарға жауап іздеп көрелік. Мысалы: 
қандай да бір өзге тілді меңгертуде ең алдымен тұлғаның қызығушылығын арттырудан 
бастау алады. Əрине, озық тəжірибеге жүгіну педагогика саласында өзіндік қолтаңбасын 
қалдырған ұлы тұлғалардың еңбегін жоққа шығару емес. Керісінше, жаңа технология 
иірімдері негізінде ұлттық құндылықты дарыту,сондай-ақ тақырып аясын қоршаған 
ортамен, тарихпен, əлеуметтік жағдаймен, тікелей өмір заңдылықтарымен, 
жаһандылықпен ұштастыру. 

Өз тəжірибемде қолданып жүрген бірқатар технологияларға тоқталып өтсем. 
Солардың бірі-Frayer моделі.Frayer моделі - графикалық органайзердің ерекше бір түрі. 
Алғашында 1969 жылы пайда болған, бірақ бұл графикалық органайзерді бүгінгі күнге 
дейін кеңінен қолданылып жүр. Көптеген адамдарға бұл сөздерді үйренудің белгілі бір 
түрін қолданумен таныс, бірақ оны түрлендіріп қолдануға болады. Frayer моделінің 
графикалық оргайнайзері əмбебап болып табылады жəне оқушылар осы модель арқылы 
сөздік қорын толықтыра алады, күрделі мəтінмен жұмыс жасай алуға дағдыланады. Бұл 
Сингапур əдістемесіндегі оқытудың бір түрі. Frayer моделін - екі түрлі жағдайда 
практикада жүзеге асыруға болады. Бұл модель бойынша басты мақсат топтағы бар адам 
оқыту үдерісіндегі іс-əрекетке толық қатысуы қажет. 

Бұл инновациялық əдіс-тəсіл əрбір оқушының өз бетімен оқып үйренуіне сенімін 
ұялатады. Оқушылардың шығармашылықпен жұмыс істеуіне, қорытынды жасай алуына, 
сөйлеу мəдениетінің қалыптасуына ықпал етеді, білім сапасын арттыруға мүмкіндік 
береді. Сонымен қатар сабақ барысында Frayer моделін қолдану оқушылардың білім 
сапасын арттырып қана қоймай, олардың жеке тұлға ретінде қалыптасуына əсерін 
тигізеді. Бұл жетекші модель оқушылардың оқылым мен айтылым дағдыларын ұштауға 
мүмкіндік береді. Сонымен қатар сынып оқушыларын ынтымақтыстық атмосферасында 
жұмыс істеуіне ұйытқы болатын ииновациялық əдістердің бірі -«DEAL» əдісі. Əсіресе, 
көркем шығармаларды оқып,талдауда тиімді əдістердің бірі болып саналады. 

D – Describe – баяндау, суреттеу (оқығанды, көргенді сипаттау, сынау, өлшеу). 
E –Explain – түсіндіру (құбылыс немесе оқиға бойынша не білетіндерін, 

түсінгендерін суреттеу). 
A – Anallуse – талдау (ақпаратты талдау, қорытынды жасау, себептерін атау). 
L – Links – байланыс (болжамдар немесе қорытынды жасау, өзінде бар біліммен 

байланыстыру).Бұл əдістің өзіндік тиімділігі мен артықшылығына шығармашылық 
жұмыс барысында көз жеткізуге болады. Оқушылар тіл үйрену арқылы шығарма 
жетегімен бүкіл бір ұлттың мəдениеті мен əлеуетін қатар меңгереді. Сондай-ақ,сыни 
ойлау қабілетін ұштауға, танымдылық қабілетін арттыруға, сөздік қорының толығуы мен 
сөз саптау шеберлігін шыңдауға мүмкіндік береді. Ең бастысы оқыту үдерісі кезінде 
сабақтағы басты тұлға білім беретін оқытушы емес, білімді қызыға қабылдауға дайын 
оқушы екендігін естен шығармау. Тапсырмалар мен əдістерді барынша түрлендіру 
арқылы жеке тұлғаның оқуға деген ынтасын күшейту, өз дербестігін, белсенділігін 
дамыту болып табылады. 

Қазақ тілі сабақтарында оқушыларды шығармашылық тұрғыдан жұмыс істеуге 
жəне сыни тұрғысынан ойлауға дағдыландыру негізгі мақсаттардың бірі болғандықтан, 
мен өз тəжірибемде «LEGO POETRY» əдісін қолданамын. Бұл əдіс оқушылардың 
сабаққа деген белсенділігі мен қызығушылығын арттырады. Сабақ барысында 
тақырыбыңызға қарай «LEGO POETRY» əдісін үйлестіріп жүзеге асыруға болады. 
Мысалы: белгілі бір көркем шығарманы өтіп болғаннан кейін, сол көркем шығарманың 
мазмұнын сай келетін өлең жолдарын алып, оны сөз тіркестерімен бірнеше бөлектерге 
бөліп, оқушы назарына шашыранды лего түрінде ұсынасыз. Мақсаты белгіленген уақыт 
аралығында топтық немесе жұптық жұмыста оқушылар ақылдаса отырып, дұрыс 
нұсқасын тізбектеп құрап шығуы керек. Кейін құрастырған өлең жолдарын мəнерлеп оқи 
отыра, сабақпен, ең басты шығармамен, күнделікті өмірмен, жаһандылықпен де 
сабақтастыра алуы тиіс. 

Қазіргі кезде жас ұрпаққа білім мен тəрбие беруде Блум таксаномиясы бойынша 
оқыту – білім беруді ізгілендіруде айтарлықтай өзгешелігі бар оқыту жүйесі болып 
табылады. Педагогикада американдық психолог Б.Блумның таксономиясы бойынша оқу 
тапсырмаларын əзірлеу кеңінен тəжірибеде қолданылып жүр. 1956 жылы алғашқы 
Б.Блум таксономиясы пайда болды. Блум жүйесінде сабақтағы мұғалімнің іс-əрекеті – 
кеңесші, тапсырманы ұсынушы, оқушының жетістігін құптаушы, мақсаттарға жетелеуші 
болса, оқушы іс-əрекеті – өзін-өзі жəне бірін-бірі оқытушы, өз ізденісімен табысқа 
жетуші рөлін атқарады.[2] 

Заманауи білім беру жолында Б.Блум таксономиясы бойынша тəжірибемде 
бірқатар сабақтар тізбегі қамтылған. Бұл бағытта сабақты ұйымдастыру мұғалімге 
шығармашылық əрі сыни көзқарас тұрғысынан қарауға мүмкіндік береді. Себебі, 
тапсырмалар арқылы оқушының жеке дара қабілетін дер кезінде айқындауға, анықтауға 
жол көрсетеді. Оқушылардың пікірін білу, белгілі бір ақпаратты сызба түрінде беру, 
нақты тақырыпқа қатысты өзіндік көзқарасын ортаға салуы, ой қорыта білуі басшылыққа 
алынады. Міне, Блум таксономиясының ұтымды жағы осында. Сондай-ақ, оқытудың 
жаңа технологияларын меңгеру жəне оқушылардың психологиялық жас ерекшеліктеріне 
сай келтіріп, сабақ үрдісін жоғары деңгейді үйлестіру мол ізденушілікті талап етеді. 
Жалпы, тілді меңгерту жолында иннновациялық технологиялар мен оқытудың белсенді 
əдіс-тəсілдерінің қатарынан: «Болжау» стратегиясы, «Dictogloss», «Фишбоун», 
«Челлендж» əдістерін басшылыққа алуға болады.Сонымен қатар күнделікті сабақ 
барысында инновациялық технологияларды ұтымды қолдану арқылы оқушыларды 
əңгімеге, пікірталасқа, диалогқа шығармашылық тұрғыдан жұмысты орындауға 
жұмылдары аламыз. Мерсер (2000) мен Литлтон (2007) өз еңбектерінде: «Диалог – 
сабаққа оқушылардың қызығушылығын арттырумен қатар олардың білім деңгейінің 
өсуіне үлес қосады» деген болатын.[3] 

Ең бастысы болашақта өркениетті дамыған 30 елдің қатарына ену үшін заман 
талабына сай тұлға бойында білім мен білік-дағды қажет. Ұлы дала ұрпақтарының бірі, 
əйгілі əдебиеттанушы Əлкей Хақанұлы Марғұлан атамыз: «Дүние тану, білімге талпыну, 
əрбір адамның есейген дəуірінен аңсап қараған түбегейлі ісінің бірі болып келеді. Егер 
бұл талпыну болмаса, əрбір адам білімге, еңбекке үңіле қарамаса, тек аңша қарын 
тойдырып, ұйқымен уақыт өткізсе, ешбір ілгері басу – өрлеуде болмас еді.»,- деп артына 
өлмес сөз қалдарған екен. 

